
मंुबई, शकु्रवार दि. २० फेब्रुवारी २०२६
www. pratahkal. com४

दिल्लीतील रायसिना हिल ही केवळ एक टेकडी नाही, तर 
भारतीय सत्ताकारणाची साक्षीदार राहिलेली जागा आहे. इथूनच 
देशाचे भवितव्य ठरवणारे निर्णय घेतले गेले, युद्धे लढली गेली आणि 
इतिहास घडत गेला. आता याच रायसिना हिलवर एक नवा अध्याय 
सुरू झाला आहे. जुन्या पंतप्रधान कार्यालयाचा निरोप घेत 
‘सेवातीर्थ’मध्ये स्थलांतर हा केवळ कार्यालय बदलण्याचा सोहळा 
नाही, तर भारतीय प्रशासनाच्या मानसिकतेतील बदलाचे प्रतीक आहे. 
सत्तेऐवजी सेवा, गोपनीयतेऐवजी पारदर्शकता आणि 
वारसाहक्काऐवजी कार्यक्षमतेला प्राधान्य देणाऱ्या नव्या भारताची ही 
ठळक नांदी आहे.

भारताच्या सत्ताकारणाचे सर्वोच्च केंद्र आणि जागतिक 
राजकारणातील एक अत्यंत शक्तिशाली केंद्रस्थान म्हणून ओळखल्या 
जाणाऱ्या रायसिना हिलवरील पंतप्रधान कार्यालयाने (पीएमओ) 
आता एका ऐतिहासिक युगाचा निरोप घेतला आहे. पंतप्रधान नरेंद्र 
मोदी यांच्या महत्त्वाकांक्षी 'सेंट्रल व्हिस्टा' प्रकल्पांतर्गत राजधानी 
दिल्लीचा चेहरामोहरा बदलत असतानाच, नॉर्थ ब्लॉक आणि साऊथ 
ब्लॉक मधील मंत्रालयांचे स्थलांतर करून प्रशासकीय व्यवस्थेला 
आधुनिकतेची जोड देण्यात आली आहे. पंतप्रधान कार्यालय आता 
'सेवातीर्थ' या नूतन आणि अत्याधुनिक वास्तूत विसावले असून, 
नॉर्थ व साऊथ ब्लॉक मधील मंत्रालये अनुक्रमे 'कर्तव्य भवन १' 
आणि 'कर्तव्य भवन २' मध्ये हलवण्यात आली आहेत. सेवातीर्थमध्ये 
आता पंतप्रधानांचे कार्यालय, कबॅिनेट सचिवालय आणि राष्ट्रीय 
सुरक्षा सल्लागारांचे कार्यालय एकाच छताखाली कार्यरत झाले आहे. 
मागील शुक्रवारी, १३ फेब्रुवारी २०२६ रोजी जुन्या पंतप्रधान 
कार्यालयात मंत्रिमंडळाची अखेरची बैठक पार पडली आणि पंतप्रधान 
मोदी यांनी या ऐतिहासिक वास्तूचा कृतज्ञतापूर्वक निरोप घेतला. या 
स्थलांतरासाठी १३ फेब्रुवारी हीच तारीख निवडण्यामागे पंतप्रधान 
मोदींची एक दूरगामी आणि ऐतिहासिक दृष्टी दडलेली आहे.

पंतप्रधान कार्यालय हे केवळ एक प्रशासकीय केंद्र नसून ते 
देशाच्या धोरणात्मक निर्णयांचे उगमस्थान आहे. १९११ मध्ये 
ब्रिटिशांनी जेव्हा भारताची राजधानी कोलकातावरून दिल्लीला 
हलवली, तेव्हा नवी राजधानी उभारण्यासाठी दोन दशकांचा काळ 
लागला. १९३१ मध्ये रायसिना हिल या टेकडीवर व्हाईसरॉय हाऊस 
(आताचे राष्ट्रपती भवन), संसद भवन, नॉर्थ आणि साऊथ ब्लॉकची 
उभारणी पूर्ण झाली. साऊथ ब्लॉकला लागूनच असलल्या या 
इमारतीचे उद्घाटन १३ फेब्रुवारी १९३१ रोजी झाले होते. ज्या दिवशी 
या इमारतीचा पाया रचला गेला, नेमक्या त्याच दिवशी ९५ वर्षांनंतर 
पंतप्रधान मोदींनी 'सेवातीर्थ'चे उद्घाटन करून एका नवीन 
कालखंडाची सुरुवात कलेी. ब्रिटीशकालीन मानसिकतेच्या 
पाऊलखुणा पुसून भारतीय अस्मितेची आणि कार्यक्षमतेची नवी वास्तू 
उभारण्यामागे मोदींचा हा जाणीवपूर्वक केलेला प्रयत्न आहे. १५ 
ऑगस्ट १९४७ रोजी देशात पहिले पंतप्रधान सचिवालय अस्तित्वात 
आले, तेव्हा त्याची रचना पूर्णपणे ब्रिटीश धर्तीवर होती. तत्कालीन 
पंतप्रधान पंडित जवाहरलाल नेहरू यांनी इंग्लंडचे पंतप्रधान एटली 
यांना विनंती करून लॉर्ड नॉर्मन ब्रुक आणि लॉर्ड एडवर्ड ब्रिजेस 
यांच्या मदतीने या कार्यालयाची घडी बसवली होती. सुरुवातीला हे 
कार्यालय '१० डाऊनिग स्ट्रीट'ची प्रतिकृती होते, जिथे कॅबिनेट 
सचिव हे पद नसून प्रिन्सिपल प्रायव्हेट सेक्रेटरी हे मुख्य पद असायचे.

पंतप्रधान कार्यालयाचा प्रवास हा भारतीय लोकशाहीच्या 
प्रगतीचा आरसा आहे. नेहरूंच्या काळात हे सचिवालय मजबूत 
करण्याचा प्रयत्न झाला असला तरी सरदार वल्लभभाई पटेल यांनी 
त्या सत्तेच्या केंद्रीकरणाला लगाम घातला होता. पुढे लालबहादूर 
शास्त्री यांच्या काळात एल. के. झा यांनी या कार्यालयाला स्वतंत्र दर्जा 
आणि कॅबिनेट सेक्रेटरीच्या समान प्रतिष्ठा मिळवून दिली. इंदिरा 
गांधींच्या काळात या कार्यालयाचे रूपांतर 'सुपर कबॅिनेट' मध्ये झाले 
आणि संपूर्ण सत्तेची सूत्रे इथूनच हलवली जाऊ लागली. मात्र, १९७७ 
मध्ये मोरारजी देसाई यांनी सत्तेवर आल्यावर या कार्यालयाचे अमर्याद 
अधिकार कमी करण्यासाठी त्याचे नाव 'पंतप्रधान सचिवालय' वरून 
'पंतप्रधान कार्यालय' (पीएमओ) असे कलेे. तेव्हापासून 
आजतागायत हे सत्ताकेंद्र पीएमओ याच नावाने जगभर ओळखले 
जाते. रायसिना हिलवरील या वास्तूने आतापर्यंत १८ पंतप्रधानांच्या 
कार्यशैलीचा अनुभव घेतला आहे. यामध्ये सर्वाधिक १७ वर्षे पद 
भूषवणारे नेहरू, आणीबाणीसारखा कठीण काळ हाताळणाऱ्या 
पहिल्या महिला पंतप्रधान इंदिरा गांधी, वयाच्या ८१ व्या वर्षी पदभार 
स्वीकारणारे पहिले गैरकाँग्रेसी पंतप्रधान मोरारजी देसाई आणि प्रदीर्घ 
काळ पद भूषवणारे दुसरे गैरकाँग्रेसी पंतप्रधान अटल बिहारी वाजपेयी 
यांचा समावेश आहे.

या कार्यालयाने भारतीय इतिहासातील अनेक रक्तरंजित युद्धे 
आणि धोरणात्मक विजयांची व्यूहरचना पाहिली आहे. १९६२ च्या 
भारत-चीन युद्धाच्या वेळी पंतप्रधान साऊथ ब्लॉकमधूनच 
परिस्थितीवर नियंत्रण ठेवून होते. १९६५ च्या भारत-पाक युद्धाच्या 
काळात लालबहादूर शास्त्री यांनी याच इमारतीत मुक्काम ठोकला 
होता. तर १९७१ च्या बांगलादेश मुक्ती युद्धाच्या वेळी इंदिरा गांधी 
यांनी साऊथ ब्लॉक मधील 'वॉर रूम' मधूनच युद्धाची अंतिम 
रणनीती आखली होती. अलिप्ततावादी चळवळ असो वा अण्वस्त्र 
चाचणीचा धाडसी निर्णय, भारताच्या परराष्ट्र धोरणाला खऱ्या अर्थाने 
आकार देण्याचे काम याच भिंतींच्या आत झाले आहे. राजीव 
गांधींसारखा सर्वात तरुण पंतप्रधान, पी. व्ही. नरसिंह राव यांच्यासारखे 
दक्षिण भारतातील पहिले पंतप्रधान आणि डॉ. मनमोहन सिंग 
यांच्यासारखे पहिले शीख पंतप्रधान अशा विविध व्यक्तिमत्त्वांनी या 
कार्यालयातून देशाचा गाडा हाकलला. अविश्वास प्रस्तावामुळे पद 
सोडावे लागणारे विश्वनाथ प्रताप सिंग आणि संसदेत एकही दिवस 
पाऊल न ठेवू शकलेले चौधरी चरणसिंग अशा विसंगत घटनांचाही हे 
कार्यालय साक्षीदार राहिले आहे.

पंतप्रधान नरेंद्र मोदी यांनी जुन्या इमारतीचा निरोप घेताना केवळ 
वास्तू बदललेली नाही, तर भारतीय प्रशासकीय मानसिकतेत एक 
सकारात्मक क्रांती घडवून आणली आहे. सलग तीन वेळा 
पंतप्रधानपद भूषवण्याचा नेहरूंचा विक्रम मोडीत काढत मोदींनी ज्या 
आत्मविश्वासाने राजधानीचा कायाकल्प कलेा, तो कौतुकास्पद 
आहे. सेंट्रल व्हिस्टा प्रकल्पांतर्गत संसद भवन आणि आता पंतप्रधान 
कार्यालयाला मिळालेली ही आधुनिक रूपे जागतिक स्तरावर 
भारताच्या वाढत्या ताकदीचे निदर्शक आहेत. 'सेवातीर्थ' हे नावच या 
कार्यालयाचा उद्देश स्पष्ट करते; हे केवळ सत्तेचे केंद्र नसून ते 
जनसेवेचे पवित्र स्थान आहे. जुन्या इतिहासाचा आदर राखत 
असतानाच नवीन भारताच्या गरजा पूर्ण करण्यासाठी तंत्रज्ञान आणि 
कार्यक्षमतेने सज्ज असलली ही वास्तू 'विकसित भारत २०४७' च्या 
दिशेने टाकलेले एक आश्वासक पाऊल आहे. हा बदल केवळ विटा 
आणि सिमेंटचा नाही, तर तो सव्वाशे कोटी भारतीयांच्या आकांक्षांचे 
आणि स्वावलंबनाचे प्रतीक आहे.

सेवातीर्थ ही इमारत केवळ अत्याधुनिक रचना नाही, तर ती 
भारताच्या आत्मविश्वासाचे, स्वाभिमानाचे आणि लोककेंद्री 
प्रशासनाच्या संकल्पनेचे मूर्त रूप आहे. ब्रिटीशकालीन चौकटीत 
अडकलेली प्रशासकीय रचना मागे टाकून, भारतीय गरजांना साजेसे 
निर्णय घेणाऱ्या यंत्रणेचा हा प्रवास आहे. इतिहासाचा सन्मान राखत 
भविष्यासाठी सज्ज होण्याचा हा प्रयत्न विकसित भारताच्या दिशेने 
टाकलेले ठाम पाऊल ठरतो. सत्ता ही अधिकारासाठी नसून जनतेच्या 
सेवेसाठी असते, हा संदेश सेवातीर्थच्या माध्यमातून अधिक 
ठळकपणे देशासमोर येतो. हा बदल इमारतीचा नाही, तर तो विचारांचा 
आहे, आणि याच विचारांतून नव्या भारताची घडण सुरू झाली आहे.

'सेवातीर्थ'मधून नव्या भारताची नांदी

सपंादकीय
डायबिटीजच्या 

रुग्णांसाठी पारंपरिक 
आयुर्वेदात विशेष महत्त्व 
असलेले विजयसर लाकूड 
आज पुन्हा चर्चेत आले 
आहे. वैज्ञानिक भाषेत 
Pterocarpus 
marsupium म्हणून 
ओळखल्या जाणाऱ्या या 
औषधी वृक्षाचा उपयोग 
प्राचीन काळापासून 
मधुमेह, पचनाच्या तक्रारी 
आणि त्वचारोगांवर कलेा 
जात आहे. आयुर्वेदात 
त्याच्या लाकूड, साल 
आणि हार्टवुडला औषधी 
गुणधर्मांनी समृद्ध मानले 
जाते. विजयसरमध्ये 
फ्लेव्होनॉइड्स, टनॅिन, 
अल्कलॉइड्स आणि 
ग्लायकोसाइड्ससारखी 
जैविकदृष्ट्या सक्रिय संयुगे 
आढळतात. या घटकांमुळे 
त्याला अँटीऑक्सिडंट 
आणि दाहक-विरोधी 
गुणधर्म प्राप्त होतात. काही 
भागांत विजयसरच्या 
लाकडापासून तयार 
केलेल्या ग्लासमध्ये पाणी 
पिण्याची परंपरा अनेक 
वर्षांपासून आहे. 
परंपरेनुसार, या ग्लासमध्ये 
रात्रभर पाणी ठेवले जाते 
आणि सकाळी रिकाम्या 
पोटी ते पाणी पिले जाते. हे 
पाणी रक्तातील साखरेची 
पातळी नियंत्रित ठेवण्यास 
मदत करते, असे 
आयुर्वेदात मानले जाते.

काही प्रायोगिक 
अभ्यासांमध्ये असे दिसून 
आले आहे की विजयसर 
स्वादुपिंडातील बीटा 
पेशींच्या कार्याला चालना 
देऊ शकतो आणि 
इन्सुलिन स्त्राव 
वाढवण्यास मदत करू 
शकतो. हा मधुमेहावरचा 
संपूर्ण उपचार नाही. 
नियमित औषधांच्या ऐवजी 
याचा वापर करणे 
धोकादायक ठरू शकते. 
त्यामुळे डॉक्टरांचा सल्ला 
घेऊनच याचा उपयोग 
करावा. संसर्गजन्य रोग व 
रोगप्रतिकारक शक्तीचे 
तज्ज्ञ डॉ. प्रो. मृदुल 
मेहरोत्रा यांनी एका 
मुलाखतीत सांगितले की, 
आयुर्वेदात विजयसरचा 
वापर लिव्हर टॉनिक, 
जखमा भरून काढणारे 
आणि जळजळ कमी 
करणारे औषध म्हणून 
केला जातो. 
संशोधनानुसार, 
विजयसरमधील 
‘एपिकेटचिन’ हे संयुग 
स्वादुपिंडातील बीटा 
पेशींना पुनरुज्जीवित 
करण्यास मदत करू 
शकते. या पेशी इन्सुलिन 
तयार करण्यासाठी 
जबाबदार असतात. त्या 
सक्षम राहिल्यास शरीर 
नैसर्गिकरीत्या इन्सुलिनचे 
संतुलन राखू शकते.

रात्रभर विजयसर 
लाकूड पाण्यात 
भिजवल्यास सकाळपर्यंत 
पाणी नारिंगी रंगाचे होते. 
लाकडातील सक्रिय घटक 
त्या पाण्यात मिसळले 
जातात. सकाळी ते पाणी 
पिल्याने इन्सुलिनची 
कार्यक्षमता सुधारण्यास 
मदत होऊ शकते, असा 
दावा काही अभ्यासांत 
करण्यात आला आहे. मात्र 
हे केवळ सहाय्यक उपाय 
असून वैद्यकीय उपचारांचा 
पर्याय नाही, हे लक्षात 
ठेवणे महत्त्वाचे आहे. 
विजयसर लिव्हरसाठीही 
उपयुक्त मानले जाते. 
आयुर्वेदानुसार कडू घटक 
लिव्हर आणि स्वादपिंड 
सक्रिय करतात, ज्यामुळे 
चयापचय सुधारतो. या 
लाकडातील कडू 
फायटोकेमिकल्स लिव्हर 
एन्झाइम्सचे कार्य संतुलित 
ठेवण्यास आणि पित्त 
स्त्राव सुधारण्यास मदत 
करू शकतात. 
फ्लेव्होनॉइड्स आणि 
टॅनिनसारखे घटक 
ऑक्सिडेटिव्ह ताण कमी 
करून लिव्हर पेशींना 
संरक्षण देतात. त्याचे 
दाहक-विरोधी गुणधर्म 
लिव्हरची सूज कमी 
करण्यास सहाय्य  

करतात. पचनसंस्थेसाठीही विजयसर 
फायदेशीर मानला जातो. त्यातील कडू 
घटक जठररस आणि पाचक 

एन्झाइम्सच्या स्त्रावाला चालना देतात. 
त्यामुळे भूक वाढते, पचन सुधारते आणि 
पोषकतत्त्वांचे शोषण अधिक प्रभावी होते. 

डायबिटीजवर विजयसरचा प्रभाव?  
तज्ज्ञांनी सांगितले औषधी लाकडाचे महत्त्वपूर्ण फायदे

